
Plavljanin osumnjičen za prijetnje supruzi i
kćerki: Držim pušku zbog tebe, da bih te
upucao
 07:41 07:41 Izvor: CdM

Odlukom Višeg suda u Bijelom Polju, Š. N. iz Plava ostaje u pritvoru zbog sumnje da je počinio nasilje
u porodici, prijeteći supruzi i kćerki da će ih ubiti.

Kako se navodi u odluci suda, N. M. je pred tužilaštvom ispričala da se incident dogodio 29. decembra
2025. godine oko podneva, u porodičnoj kući. Kako je istakla, dok je obavljala poslove oko stoke,
prišao joj je suprug Š. N. i zaprijetio da će je istjerati iz kuće, rekavši da ona „više neće biti njegova
žena“.

Nakon toga, ona je ušla u kuću gdje se nalazila njihova kćerka M., a Š.N. je krenuo za njom i uputio joj
ozbiljne prijetnje.

„Ja držim pušku zbog tebe, da bih te upucao“, kazao joj je osumnjičeni.

Ona je izjavila da je prijetnje shvatila ozbiljno i da se uplašila za svoj život i sigurnost djece, ističući da
njen suprug posjeduje lovačku pušku i municiju.

Prema njenim navodima, suprug je nastavio s vrijeđanjem i u prisustvu policije, nazivajući je
„nervnim bolesnikom“ i prijeteći da će je istjerati iz kuće, uz poruku da svako može slobodno otići ili
ostati s njim.

U istom periodu, kako je navela N.M, prijetnje su upućene i njihovoj kćerki M., kojoj je otac navodno
rekao da će je ubiti „da zna da je više nema“.

N. M. je takođe izjavila da je suprug i ranije bio nasilan prema njoj i da je fizički povređivao, ali da te
slučajeve ranije nije prijavljivala nadležnim organima.

„Osnovana sumnja da je Š. N. počinio krivična djela koja mu se stavljaju na teret potvrđena je i
iskazom njihove kćerke M. M., kao i drugim dokazima prikupljenim tokom istrage. O daljem toku
postupka i krivičnoj odgovornosti okrivljenog odlučivaće nadležni sud“, navodi se u odluci Višeg suda
u Bijelom Polju.

N. Riso

